
Għaddiet sena oħra ta’ xogħol imwettaq minn dan il-Kunsill. Naturalment, ix-xogħol 
imwettaq fil-lokalita` wieħed jarah b’għajnejħ u jmissu b’idejh. Naħseb l’ilkoll naqblu li l-
manutenzjoni f’dak li kellu x’jaqsam mat-toroq urbana, dawk mhux urbana u s-soft areas 
fost xogħol ieħor, il-livell għal darb’oħra kien wieħed sodisfaċenti. Perfetti m’aħniex u 
diment li l-Kunsill, bħal kull qasam tal-ħajja, ikun immexxi mill-bnedmin, ftit li xejn nistgħu 
naspiraw li nkunu perfetti – madanakollu, nista` b’umilta` sħiħa ngħid li għamilna l-almu 
tagħna biex nkunu qrib ir-residenti, smajna l-karbiet u s-suġġerimenti tagħhom, u 
għamilna li stajna sabiex nindirizzawhom, u nindirizzawhom fil-ħin.  

Ikun xieraq li nagħti rendikont t’aspetti oħrajn tax-xogħol tal-Kunsill, xogħol imwettaq 
dejjem fl-aħjar interessi tal-lokalita`, b’miżuri l’ittieħdu ħafna mid-drabi bi qbil unanimu fil-
Kunsill, xi ħaġa li l-elettorat għandu jkun tassew kburi biha, kif aħna aħna wara kollox.  

Żgur illi ma nistgħux ngħidu li din is-sena kienet waħda kwalunkwe għal-lokalita` tagħna. 
Indubjament kienet waħda fejn il-politika` lokali, u anke dik ċentrali f’dak li kellu x’jaqsam 
mal-lokalita` tagħna, qajmet ftit interess mhux ħażin.  

Fl-opinjoni tiegħi, u wara dak kollu li l-lokalita` esperjenzat, ikun xi ftit jew wisq inġust mas-
sitwazzjoni jekk niġi quddiemkom u nitkellem biss dwar il-bankini kollha ġodda li 
kkummisjonajna, dwar l-attivitajiet li ħdimna fuqhom, dwar l-laqgħat kollha li organizzajna 
għall-pubbliku – jekk ma nindirizzawx ħwejjeġ oħra li naturalment, ir-residenti tagħna lkoll 
qiegħdin jitkellmu dwarhom. 

F’wieħed mill-interventi li ġejt mitlub nagħmel fil-media dwar l-andament tal-lokalita` kont 
għidt li Pembroke jinsab taħt assedju. Konna għadna kif bdejna nisimgħu dwar il-pjanijiet 
li kellhom għal żona massiċċa kollha kemm hi verġni quddiem Triq Gabriel Henin, l-iskola 
Chiswich House School, fis-Sajf tas-sena kurrenti. Dak iż-żmien kont għidt li l-proġetti li 
konna qiegħdin nibdew nisimgħu dwarhom ser ikunu ta’ piż u ta’ theddida għall-ħajja li l-
lokalita`, kienet sa issa mdorrija biha.  

Kien hemmhekk fejn bdiet il-mixja fejn il-lokalita` qamet u verament semmgħet leħinha. 
Inizjalment pjanajna l’issir laqgħa pubblika sabiex kulħadd verament jifhem dak li kien 
qiegħed jiġi propost – ridna lil kulħadd ikun konxju tat-theddida, u ridna wkoll nindirizzaw 
l-għajdut li xi minn daqqiet ma jkunx korrett. Konna mbagħad ndunajna li l-interess li 
ġġenerat il-kwistjoni ma kienitx tixraq biss laqgħa fis-sala li qiegħdin fiha llum, izda kien 
ikun aktar xieraq li ssir laqgħa fuq il-post, li għaliha jkun mistieden kulħadd. Kien verament 
sodisfaċenti għalina li daqstant minnkom ħassew li ħassejna aħna, u kontu lesti tiefqu 
magħna, ta’ dan nirringrazzjawkom.  

Nirringrazzja wkoll lil dawk l-individwi kollha li għenu sabiex ġbarna l-petizzjonijiet li fl-
aħħar kienu jgħoddu aktar elf u ħames mitt waħda, kien bis-saħħa tagħkom lkoll li din l-
inizjattiva kienet daqstant ta’ suċċess.  

Dan kollu aħna kburin li għamilnih mar-residenti, iżda l-ġlieda ma tieqafx hawn u fadal 
ħafna xogħol xi jsir, il-bini fuq art verġni għandu jiġi kkunsidrat biss bħala eċċezzjoni, u 
għandna nkomplu nsostnu li jkun fl-interess pubbliku u mhux igawdu minnu ftit individwi, 
jew biex isir negozju minnu, partikolarment minn skola li diġa qiegħda topera minn 
x’imkien ieħor.  

Huwa l-ħsieb tal-Kunsill li nkunu ta’ tarka għall-ħsibijiet tar-residenti, m’aħniex ser naqblu 
dejjem u d-djalogu huwa tajjeb, iżda nemmen li l-Kunsill huwa rappreżentattiv biżżejjed u 
li bejn il-Kunsill, f’ħafna mid-drabi, issir diskussjoni denja, u b’hekk, jitwieldu l-ideat u s-
soluzzjonijiet għall-problemi diversi u varji li naffaċċjaw.  

Bla dubju ta’ xejn, irridu nkomplu nirrappreżentaw il-ħsibijiet tar-residenti fejn jidħlu 
proġetti oħrajn partikolarment dak propost fis-sit tal-ITS. Hawn ukoll il-Kunsill kien pro-
attiv u ħareġ b’soluzzjonijiet u suġġerimenti dwar dak li smajna sa issa, u dan huwa dak 
li hu kommess li jkompli jagħmel il-Kunsill, dejjem fl-aħjar interess tal-lokalita`, u bil-ħsieb 
li jipproteġi u jissalvagwardja dak li sa llum, ngħożżu ġewwa l-lokalita` tagħna.  

Ma nistax ma nsemmix pero`, u din ngħidha b’ċertu dieqa, li bħal leġġenda taż-Żiemel ta’ 
Trojja, l-assedju mhuwiex ġej biss minn barra, iżda qiegħdin nibdew inħossu li hemm 
attakki minn ġewwa ukoll.  

Kwistjoni li okkupat lill-Kunsill f’diversi udjenzi u laqgħat l-Awtorita` tal-Ippjanar, rapporti, 
appelli u seduti għas-smiegħ li naturalment huma ta’ piż finanzjarju għall-Kunsill, hija dik 
relatata mal-għoli tal-bini f’żoni residenzjali.  

Din is-sena l-Kunsill sejjaħ laqgħa sabiex dwar dan ukoll jisma` l-ħsibijiet tar-residenti. 
Dakinhar kien evidenti li dawk li attendew għal din il-laqgħa kellhom fil-ħsibijiet tagħhom 
li jipprotegu l-istatus quo fil-lokalita` tagħna għaliex il-ħajja li drajna f’Pembroke 
ngħożżuha, u rridu li tibqa` tali.  

Hija sitwazzjoni diffiċli għaliex għalkemm nemmnu li hemm konsiderazzjonijiet kontra 
deċiżjonijiet li jippermettu torrijiet ta’ sitt sulari fil-lokalita` tagħna, jidher li s’issa l-Awtorita’ 
tal-Ippjanar qiegħda biss timxi fuq il-policies tagħha u kollox jindika li ser nibdew nimxu 
lejn dik id-direzzjoni.  

Mhijiex kwistjoni personali, pero ħassejna li dan imur kontra l-interessi tal-lokalita` u kienet 
tkun inġustizzja kbira li kieku ma għamilniex l-almu tagħna kontra dan it-tip ta’ żvilupp, li 
bħal ma jaf kulħadd, qered numru ta’ lokalitajiet madwar Pembroke tagħna, li s’issa, 
kienet kważi kważi qisha oasi fid-deżert f’din in-naħa ta’ Malta.  

Naturalment, dan il-proċess kien wieħed li ġab piż finanzjarju konsiderevoli miegħu. Dan 
ukoll apparti l-fatt illi l-Kunsill kellu jiddedika ħafna mill-ħin u l-allokazzjoni għal servizzi 
professjonali sabiex dawn l-applikazzjonijiet jiġu missielta. Konna nippreferu li dawn l-
ispejjeż u s-siegħat ta’ xogħol ninvestuhom f’aktar proġetti ġodda, iżda sitwazzjoni bħal 
din okkupat il-ħin tal-periti u l-avukati li qiegħdin jassistuna, ħassejna li kienet prijorita`. 

Nistennew issa l-verdett tal-Awtorita’ tal-Ippjanar sabiex nsiru nafu aktar dwar id-destin 
tal-lokalita` tagħna.  

Fuq nota differenti, ma nistax ma nsemmix istanzi oħrajn fejn il-lokalita` verament inġabret 
f’komunita` u minn sitwazzjoni bħal dik, indubjament nistgħu biss naħsdu l-frott.  

Qiegħed partikolarment nirreferi għall-attivitajiet ta’ Jum Pembroke li din is-sena kienu ta’ 
suċċess kbir. Għall-ewwel darba dawn saru fuq iz-zuntier tal-Knisja Parrokkjali tagħna, u 
dan bħala l-ewwel sforz ta’ ħidma id f’id mal-Kappillan il-ġdid li bla dubju ta’ xejn diga` 
daħal f’qalb il-lokalita`, Father Reuben Micallef. Kienu avvenimenti sbieħ li laqqgħuna u 
flimkien ikkommemorajna sena oħra ta’ ħidma lokali. Nieħdu pjaċir niltaqgħu 
f’okkażjonijiet bħal dawn u napprezzaw ukoll il-kummenti tagħkom dwar dan li tixtiequ 
taraw aktar minnu f’dawn il-festini.  

Ma nistax ma nsemmix ukoll il-party enormi tal-Halloween li sar fi Triq San Ġorġ Preca, 
attivita` oħra li kont tassew kburi biha fejn għal darb’oħra, l-komunita` ltaqgħet u ħadmet 
flimkien biex inħoloq tant ġid mid-donazzjonijiet ta’ kull min attenda. Ikun inġust jekk ma 
nsemmix lir-residenti tal-istess triq li minn jeddhom, minn buthom, u minn saħħithom, 
ħadmu  sabiex din l-attivita` tkun daqstant ta’ suċċess. Hemm min tkellem miegħi u qalli 
li ma stenniex li din l-attivita` tkun daqstant ta’ suċċess, u li s-sena d-dieħla ser jattendi 
għaliha. Ninkwieta mhux ftit meta nisma` hekk... dawn in-nies kollha fejn ser 

inqiegħduhom?! Ċajt apparti, kienet attivita` mill-isbaħ, li ġabret ħafna flus għal Puttinu, u 
ta’ dan ngħid grazzi mill-qalb lil kull min għen.  

Flimkien mar-residenti din is-sena saru wkoll l-attivitajiet tal-karnival li għal sena oħra 
wkoll kienu ta’ suċċess b’diversi minn uliedkom jattendu, taħdidiet rigward Fire Safety, u 
l-attivitajiet ta’ Ħamis ix-Xirka – avvenimenti li nistgħu ngħidu li wara li ġew introdotti fl-
aħħar snin, saru prattikament fissi fil-kalendarju tagħna.  

L-istess jista` jingħad għat-tornament li l-Kunsill jorganizza ma’ Pembroke Athleta b’risq 
it-tfal tal-lokalita` tagħna li jattendu għat-taħriġ mal-istess klabb, u l-maratona tal-ġiri mal-
Pembroke Atheltics and Triathlon. Nemnu bis-sħiħ li l-Kunsill irid mhux biss jamministra 
l-postijiet pubbliċi, iżda verament nidħlu fil-ħajjiet tar-residenti u nagħmlu d-differenza, u 
dawn l-attivitajiet varji huma xhieda ta’ dan – dawn ukoll iservu sabiex nkunu qiegħdin 
naqdu l-ħtiġijiet tagħna fuq livell ta’ politika lokali.  

Ma nistax umbagħad ma nsemmix ix-xogħol kollu li għamel il-Kunsill flimkien mal-
Ministeru għall-Familja, Drittijiet tat-tfal u Solidarjeta’ Soċjali, il-Ministru Michael Falzon, u 
s-Segretarju Parlamentari Tony Agius Decelis. Qiegħed nitkellem dwar il-proġett tal-ftuħ 
ta’ Dar Warda, dar li sejra tkun qiegħda tospita` tfal b’diżabilita` sabiex jgħixu magħna fil-
komunita`, l-ewwel tax-xorta tagħha f’Malta.  

Sar xogħol voluminuż sabiex l-akwati kollha ġew organizzati b’mod aħjar, tneħħew 
tunnellati ta’ materjal mill-akwata, inżabru s-siġar u d-dehra tal-post bla dubju ta’ xejn, 
ħadet ir-ruħ. Ser inkunu qiegħdin nidħlu fit-tieni fażi ta’ dan il-proġett, u fuq suġġeriment 
tal-Kunsill, iż-żona pubblika biswit din ir-residenza ser naraw li tkun qiegħda tinbidel 
drastikament u titrasforma ruħha fi spazju rikreattiv għal familja permezz ta’ pavimentar, 
dawl, u outdoor furniture fost affarijiet oħra. Dan is-suġġeriment sar mill-Kunsill xi xhur ilu 
u jidher li ntlaqa` tajjeb u fil-preżent, qiegħdin jinħadmu l-istimi għax-xogħol li neħtieġu.  

Matul is-sena li ġejja ser inkunu qiegħdin naraw ukoll li jsir upgrading totali tal-Picnic Area. 
Rajna illi sena wara l-oħra din iż-żona qiegħda tattira aktar residenti u oħrajn li mhumiex 
mill-lokalita`, ħassejna li ż-żona jkun jixraqilha li tingħata spinta ‘l quddiem fid-dehra, u l-
faċilitajiet tagħha.  

Fil-preżent qiegħdin naraw li d-disinn ikun maqbul mal-periti tagħna, sabiex b’hekk nibdew 
noħorġu l-ordnijiet tax-xogħol. Ser naraw li jkun hemm dawl fejn illum ma hemmx, sforz 
favur is-sigurta` ta’ min jagħmel użu minn dawn l-imkejjen wara nżul ix-xemx, 
partikolarment fix-xhur tas-Sajf, outdoor furtniture, passaġġi u soft landscaping ieħor. Ma 
rridux ninterferixxu żżejjed fiż-żona, u rridu nippreservaw il-ġmiel naturali li kattarna matul 
is-snin b’introduzzjoni ta’ diversi siġar. Hawn pero’ rrid ngħid illi l-akbar sfida li qiegħdin 
naffaċċjaw hija l-idea li nintroduċu bankijiet u mwejjed ta’ materjal vandal-proof, u theft-
proof, possibilment tal-concrete. Dan wara li l-bankijiet u mwejjed tal-injam sfaw fil-mira 
kemm ta’ atti vandali, u anke tas-serq. Kien hemm min saħansitra ta n-nar lil dawn l-
istrutturi – azzjonijiet li ftit li xejn jitwemnu, imma iva sinjuri, għad hawn minn dawn l-
individwi fostna.  

Ma xtaqtx intawwal iżżejjed għalkemm stajt nitkellem dwar diversi inizjattivi, dawl ġdid, 
bankini, u xogħol ieħor iżda din is-sena ħassejt li kelli nindirizza ħwejjeġ u sfidi oħra li diġa 
qiegħdin naffaċjaw illum bħala Kunsill, bħala lokalita`, u sfidi oħrajn li qiegħdin naraw 
joqorbu fuq ix-xefaq. 

Kienet sena oħra ta’ xogħol b’risq il-lokalita` u wara kollox, ir-residenti li jagħmluha ħajja. 
Bħal dejjem, nirringrazzja lill-Kunsilliera sħabi tas-sehem tagħhom, il-Viċi Sindku Ray 
Lanzon, lill-Kunsilliera Evelyn Vella Brincat, Mark Causon u Charles Cesare, u lill-
impjegati amministrattivi mmexxija mis-Segretarju Eżekuttiv is-sur Kevin Borg. Kburi li 

mmexxi Kunsill li jippromwovi d-diskussjoni, Kunsill li jieħu disa` minn kull għaxar deċiżjoni 
b’vot unanimu, u ta’ dan nirringrazzja lil sħabi għaliex b’hekk nistgħu nkomplu naħdmu 
fis-serenita`. 

Inħares ‘l quddiem b’sens ta’ ottimiżmu għal ġejjieni, b’determinazzjoni li naffaċċjaw 
flimkien sfidi ġodda. Inwiegħed li nibqa` leali lejkom.  

 

 

 

 

IFFIRMAT 

 
Avv. Dean Hili 
Sindku 

2.1 Il-Kunsill 

L-Elezzjoni tas-Seba’ Leġislatura tal-Kunsill saret f’Marzu ta’ l-2013 u l-Ħatra tal-
Ġurament saret fl-aħħar jiem ta’ Marzu stess ta’ l-2013. 

Iż-Żmien tat-tmexxija tas-Seba’ Leġislatura tal-Kunsill huwa mill-1 t'April 2013 sal-31 ta' 
Marzu 2019. Il-Kunsill huwa kostitwit minn :- 

Kariga Isem u Kunjom Rappreżentant 

Sindku I-Avv. Dean Hili Partit Laburista 

Viċi Sindku Is-Sur Raymond Lanzon Partit Laburista 

Kunsillier Is-Sinjura Evelyn Vella Brincat Partit Nazzjonalista 

Kunsillier Is-Sur Mark Causon Partit Laburista 

Kunsillier Is-Sur Charles Cesare Partit Nazzjonalista 

Bejn Jannar u Settembru l-Kunsill kellu lis-Sur Jesmar Scicluna bħala l-Ambaxxatur taż-
Żgħażagħ. 

Sotto Kumitati 

Chairman Sotto Kumitat 

Sindku L-Avv. Dean Hili Kumitat - Finanzi; Relazzjonijiet pubbliċi Lokali u Internazzjonali; 
Ordni Pubblika (inkluż materja legali u relazzjonijiet mal-
Pulizija, il-Gwardjani Lokali u l-Kumitat Reġjonali); 
Awtorita’ ta’ l-Ippjanar; Informazzjoni Ġenerali; Proġetti 
Kapitali u Infrastrutturali; Tfassil ta’ kuntratti tal-Kunsill u 
sorveljanza fuq it-twettieq tagħhom; Editur tal-
pubblikazzjonijiet kollha tal-Kunsill u komunikati uffiċjali 
tal-Kunsill; Staff Amministrattiv u Haddiema assenjati 
mal-Kunsill; Relazzjonijiet maż-żgħażagħ tal-lokal inkluż 
il-Kunsill taż-żgħażagħ; Ko-ordinament ma’ l-għaqdiet 
sportivi, Scouts, Knisja u NGO’s; Tfassil u twettiq ta’ bye 
laws; Rappreżentant ta’ ECAD Advisory Board, MIEMA 
u Anna Lindth Foundation. 

Viċi Sindku Raymond Lanzon Kumitat - Rappreżentant NHDJC inkluż iż-żamma u l-
manutenzjoni tad-dawl fit-toroq; Anzjani nkluż il-ko-
ordinament ma’ l-Għaqda Anzjani Pembroke; 
Konservazzjoni, ħarsien u titjieb ta’ l-ambjent kollu fil-
lokal; Customer care handling (ilmenti); Housing; 
Attivitajiet Soċjali, Kulturali u tal-massa nkluż open days 
eċċ. 

Kunsillier Evelyn Vella Brincat Kumitat - Ħarsien ta’ Bini Storiku; Turiżmu; Konfini;  Single 
Parents; Saħħa; Persuni u familji bi bżonnijiet speċjali ; 
Attivitajiet u Inizjattivi oħra favur il-ħarsien, kura, u 
drittijiet tal-annimali.  

Kunsillier Mark Causon Kumitat - Applikazzjonijiet għall-fondi tal-EU u mplimentazzjoni 
tal-proġetti relatati mal-EU inkluż dawk edukattivi u 
ambjentali; Informazzjoni nkluż I.T., Web Page, 
Facebook, eċċ; Librerija, Edukazzjoni; Kultura; 
Organizazzjoni ta’ kull tip ta’ laqgħat t’informazzjoni u 
korsijiet. 

Kunsillier Charles Cesare Kumitat - Settur Kummerċjali; Liċenzji u Permessi; Traffiku u 
Servizzi Pubbliċi; Trasport Pubbliku; 

 

Staff 

Impjegat Grad Bidu t’impjieg Tmiem t’impjieg
Kevin Borg Segretarju Eżekuttiv 1 ta’ Settembru 1997 
Alison Grixti Assistent Uffiċjal 

Prinċipali 
15 t’Ottubru 2000  

Kirsty Rizzo Uffiċjal Eżekuttiv 1 ta’ Lulju 2008
M. Bianca Fiorini Support Service 1 ta’ Awwissu 2016 30 ta’ Ġunju 2017

 

Il-Kunsill jagħmel użu wkoll mis-servizzi ta' :- 

Servizz Isem / Kumpanija Rimarki 

Project Manager u Perit Cornerstone Sorveljanza fuq kuntratti ta’ 
xogħlijiet infrastrutturali

Avukat Alexia Joy Farrugia Zrinzo & 
Stefan Zrinzo Azzopardi

Konsulenza Legali 
(sal-31/08/17) 

 
Accountant Romina Perici Ferrante Konsulenza Finanzjarja
Contracts Manager Raphael Carabott Sorveljanza fuq kuntratti ta’ 

servizzi 

2.2 Attendenza għal-laqgħat tal-Kunsill. 

Kariga Isem u Kunjom Rappreżentant 

Sindku I-Avv. Dean Hili Partit Laburista 

Viċi Sindku Is-Sur Raymond Lanzon Partit Laburista 

Kunsillier Is-Sinjura Evelyn Vella Brincat Partit Nazzjonalista 

Kunsillier Is-Sur Mark Causon Partit Laburista 

Kunsillier Is-Sur Charles Cesare Partit Nazzjonalista 

 

 

 

Nota: In-nuqqas t’attendenza  fir-rigward tal-Kunsillier Evelyn Vella Brincat  kien dovut għal drabi 
fejn kienet indisposta filwaqt li għal drabi oħra minħabba impenji marbuta mal-kampanja 
elettorali nazzjonali. 

 In-nuqqas t’attendenza fir-rigward tal-Kunsillier Mark Causon  kien dovut għal drabi 
minħabba impenji ta’ xogħol privat barra minn Malta filwaqt li għal drabi oħra minħabba 
impenji marbuta mal-kampanja elettorali nazzjonali.

Kunsill Lokali: Pembroke

Isem il‐Kunsillier:

01/K7/2017 31/01/17 X X X X X X

02/K7/2017 31/01/17 X X X X X X

03/K7/2017 21/02/17 X X X X X X

04/K7/2017 28/03/17 X X X X X X

05/K7/2017 25/04/17 X X X X X X

06/K7/2017 30/05/17 X X X X X X

07/K7/2017 22/06/17 X X X X X X

08/K7/2017 27/07/17 X X X X X X

09/K7/2017 28/08/17 X X X X X X

10/K7/2017 26/09/17 X X X X X X

11/K7/2017 24/10/17 X X X X X X

12/K7/2017 28/11/17 X X X X X X

13/K7/2017 14/12/17 X X X X X X

14/K7/2017 14/12/17 X X X X X X

15/K7/2017 19/12/17 X X X X X X

15 0 14 1 9 6 10 5 15 10 5Total

D. Hili R. Lanzon E. Vella Brincat M. Causon C. Cesare J. Scicluna

Attendenza tal‐Membri tal‐Kunsill Lokali ‐ 2017

Sindku Viċi Sindku Kunsillier Kunsillier Kunsillier Ambaxxatur

3.1 Il-Finanzi tal-Kunsill 

Matul is-sena finanzjarja li għaddiet, il-Kunsill Lokali Pembroke għamel l-almu tiegħu biex 
jaqdi l-funzjonijiet li hemm indikati fl-Att XV ta’ l-1993 u dan sar bi sforz kbir biex ma 
jispiċċax b’xi bilanċ negattiv fil-kotba finanzjarji tiegħu. Fl-aħħar ta’ Diċembru 2017 il-
Bilanċ kien ta’ € 419,378.06. Dan l-ammont kien maqsum hekk :- 

009010703 050 HSBC - Saving Account € 117,111.04
009010703 001 HSBC - Current Account € 15,741.91
009010703 100 HSBC - Fixed Account - 30/01/2018 € 300,000.00
40021345911 BOV - Current Account € 417.80

 Uncashed Chqs HSBC (€ 14,125.62)
 Uncashed Chqs BOV 0.00
 Petty Cash € 232.93

 Cash in hand 0.00
 Total €419,378.06

 
Minn dan il-bilanċ ta’ € 419,378.06 il-Kunsill għandu jagħmel dan l-aġġustament : 
 
Naqqas Accruals (Xogħol lest li għadu ma tħallasx) (€30,396.00)
Naqqas Current Deferred Income (Government Grants) (€4,281.00)
Naqqas Deferred Income (Fattura tas-sena 2017) (€1,532.00)
Żied Pre Payments €2,306.00
Żied Inventarju €1,650.00
Żied Debituri €3,796.00
Zied Accrued Income (DLG Supplimentary Income -WasteServ) €16,189.00
Naqqas Kredituri (€16,829.06)
Naqqas Future Commitments (€7,920.00)

Total (€37,017.00)

Bilanċ finali €382,361.00 

3.2 Il-Ħidma tal-Kunsill 

Ir-responsabilitajiet li kellu l-Kunsill għas-sena finanzjarja 2017 kienu: 

1. Ġbir u ġarr ta' Żibel u Skart domestiku 

2. Tindif tat-Toroq 

3. Tindif u Manutenzjoni ta' Latrini Pubbliċi 

4. Tiswija u Manutenzjoni tat-Toroq  

5. Tindif u Manutenzjoni tax-Xtut u Bajja 

6. Manutenzjoni ta' Sinjali u Marki tat-Toroq 

7. Tindif u Manutenzjoni ta' Ġonna Pubbliċi 

8. Tindif u Manutenzjoni ta' Toroq u partijiet mhux Urbani 

9. Żamma, manutenzjoni u nstallazzjoni ta’ dwal tat-toroq. 

Ġbir u ġarr ta' żibel u Skart domestiku 

Il-kuntratt tal-ġbir ta’ skart qed isir fuq bażi regolari nhar ta’ Tnejn, Erbgħa, Ħamis, Ġimgħa 
u Sibt u kien ikkumplimentat bis-servizz tal-‘Bulky Refuse Collection'. Darba fil-ġimgħa 
sar ġbir ta' skart domestiku goff, bħal m’huma saqqijiet eċċ u dan minn wara l-bieb tal-
persuna kkonċernata. Il-ħlas ta' dan is-servizz sar mill-Kunsill Lokali. F'każijiet fejn għad 
hemm nies li m'humiex konxji ta' l-ambjent u jitfgħu skart goff f’xi nħawi, l-Kunsill ħa 
azzjoni biex dan jiġi mneħħi kemm jista’ jkun malajr. Tkompliet ukoll is-sistema ta’ l-użu 
ta’ l-iskips tas-separazzjoni liema servizz jingħata b’effiċjenza. Din is-sena tkompla wkoll 
is-servizz ta’ ġbir ta’ skart separat mid-djar, servizz li qed isir fuq bażi Nazzjonali nhar ta’ 
Tlieta. 

Il-Kunsill flimkien u bil-koperazzjoni ta’ GreenPak, minn żmien għal żmien, iqassam f’kull 
dar fil-lokal, notifika lir-residenti fejn jiġu mitluba jiġbru mill-Kunsill paketti ta’ boroż 
mingħajr ħlas biex fihom jinġabar skart għar-riċiklaġġ. 

Hawn ta’ min jinnota li mill-iskema ta’ GreenPak, il-lokal ta’ Pembroke wieħed mill-uniċi 
fejn f’ġimgħat partikulari laħaq il-kwota Nazzjonali. 

 

Tindif tat-Toroq 

Għal darb'oħra l-Kunsill ħa ħsieb sabiex il-lokalita’ tinżamm fi stat nadif. Il-knis qed jsir 
f’kull triq tal-lokal darba fil-ġimgħa filwaqt li fit-toroq u żoni prinċipali l-knis isir darbtejn fil-
ġimgħa. Sar xogħol biex il-ħaxix li jikber mal-bankini, qed jinqata’ kemm jista’ jkun ta’ 
spiss. 

Tindif u Manutenzjoni tal-Latrini Pubbliċi 

Il-Latrini li għandna fil-ġonna tal-lokal, wara li s-sena li għaddiet inżammu magħluqa, din 
is-sena nħareġ tender ġdid għat-tindif, żamma u manutenzjoni fejn dan beda jopera 
b’effett mill-1 ta’ April, fejn il-latrini nfetħu kulljum mit-Tnejn sal-Ħadd u ngħata servizz 
diċenti u kif jixraq lil min jagħmel użu minn dawn il-faċilitajiet. 

 

Tiswija u Manutenzjoni tat-Toroq 

Din is-sena sar xogħol ta’ rutina. Qatt m’hu biżżejjed iżda matul is-sena li għaddiet sar 
xogħol ta’ patching fit-toroq kollha fejn kien hemm bżonn kif ukoll li kien hemm każijiet li 
numru ta’ toroq minnhom sar patching fihom għal aktar minn darba. 

 

Tindif u Manutenzjoni tax-Xtut u Bajja 

Dan sar fuq bażi regolari skond il-kuntratt u kien wieħed sodisfaċenti. Ta’ min jinnota li l-
Kunsill mhux qed iħallas għal dan is-servizz peress li qed jiġi offrut mill-Gvern Ċentrali 
mingħajr ħlas. 

 

Manutenzjoni ta' Sinjali u Marki tat-Toroq 

Ix-Xogħol tat-tabelli qed isir minn kuntrattur privat fejn il-kwalita’ hija tajba għalkemm l-
effiċjenza m’hiex daqstant. Sfortunatament il-problema prinċipali hija li t-tabelli tat-traffiku 
jiġu vandalizzati frekwentament u b’hekk il-Kunsill qed ikollu spiża li tista’ tiġi ffrankata bi 
ftit koperazzjoni minn kulħadd. 

 

Tindif u Manutenzjoni tal-Ġonna Pubbliċi u siġar oħra 

Il-Kunsill ħa ħsieb li kemm il-Ġnien Madre Teresa ta’ Kalkutta, jiġifieri dak ta' Triq Camillo 
Sceberras kif ukoll Ġnien 4 ta’ Lulju li jinsab fi Triq Jum Pembroke jiġu mnaddfa 
regolarment. Sfortunatament, tul is-sena saru bosta’ vendikazjonijiet u saru diversi ħsarat 
fejn il-Kunsill għamel dak kollu possibli biex kull ħsara li saret ġiet irranġata fl-aqsar ħin 
possibli. 

 

Tindif u Manutenzjoni ta' Areas mhux Urbani u Open Areas 

Din is-sena sar xogħol ta’ rutina. Qatt m’hu biżżejjed iżda matul is-sena li għaddiet sar 
xogħol ta’ patching fit-toroq kollha fejn kien hemm bżonn kif ukoll li kien hemm każijiet li 
numru ta’ toroq minnhom sar patching fihom għal aktar minn darba. 

Tindif u Manutenzjoni ta’ Soft Areas 

Din is-sena sar xogħol ta’ rutina. Qatt m’hu biżżejjed iżda matul is-sena li għaddiet sar 
xogħol ta’ patching fit-toroq kollha fejn kien hemm bżonn kif ukoll li kien hemm każijiet li 
numru ta’ toroq minnhom sar patching fihom għal aktar minn darba. 

 

L-Amministrazzjoni 

Bħala kumment dwar l-amministrazzjoni ta' l-Uffiċċju, nixtieq ngħid li dan ikun miftuħ 
regolarment mit-Tnejn sal-Ġimgħa f'ħinijiet stabbiliti mill-Kunsill kif ukoll wara li saret ir-
riforma, nhar ta’ Sibt kif mitlub mid-Dipartiment għall-Gvern Lokali. Fl-Uffiċċju issib lis-
Segretarju Eżekuttiv Kevin Borg u lis-Sinjura Alison Grixti u lis-Sinjorina Kirsty Rizzo bħala 
skrivani Full Time.  

Dawn il-persuni dejjem ikunu lesti jagħmlu l-almu tagħhom biex jilqgħu l-ilmenti u 
jippruvaw, meta jkun possibbli, jsibu soluzzjoni għall-problemi li jinqalgħu għalkemm dan 
mhux dejjem ikun possibbli. 

 

Konklużjoni 

Għaddiet sena oħra ta' ħidma ntensiva mill-Kunsill. Sena li fiha saru diversi diskussjonijiet 
ma’ membri tal-Gvern dwar proġetti u inizjattivi li ser isiru fil-lokal fis-snin li ġejja u 
għalhekk il-Kunsill ħa ħsieb li jressaq il-kummenti u l-pożizzjoni tiegħu dwar dak li ser 
jolqot il-lokal. 

 
 
 
 
IFFIRMAT 

Kevin Borg 
Segretarju Eżekuttiv

4.1  L-Iskeda tal-Varjazzjonijiet konsolidati fid-Dħul u fl-Infiq 

 

 

Noti: 

 

c b a a-b/b-a a-c/c-a

2016 2017 2016 VARJANZA VARJANZA

Nru. tal-
Kont

DESKRIZZJONI ATTWALI ESTMI ATTWALI ATTWALI/ESTMI ATTWALI

€ € € € €

2 Id-Dhul

0000 Mill-Gvern 447,630.00 420,855.39 411,351.00 26,774.61 36,279.00

0020 Il-'Bye-laws' 11,334.00 8,700.00 13,606.00 2,634.00 -2,272.00

0090 L-Investiment 163.00 150.00 176.00 13.00 -13.00

0100 Generali 3,743.00 3,057.00 3,743.00 686.00

        TOTAL 462,870.00 429,705.39 428,190.00 33,164.61 34,680.00

1 L-Infiq

1000 Is-Salarji 95,311.00 96,413.13 91,085.00 1,102.13 -4,226.00

2000 Manutenzjoni u Xoghlijiet ohra 265,376.00 333,292.26 246,604.00 67,916.26 -18,772.00

7000 L-Infiq Kapitali 30,138.00 86,205.00 -30,138.00 56,067.00

        TOTAL 390,825.00 429,705.39 423,894.00 38,880.39 33,069.00

Bilanc 72,045.00 4,296.00 -5,715.78 1,611.00

Opening Cash and Bank Balances - 01/01/2017 322,517.00

Add Grant Received

Less Grant Absorbed

Less Current Deferred Grant -4,281.00

Long Term Liability re Council Premises

Future Commitments

-7,920.00

Add: Balance (Surplus/(Deficit) 72,045.00

Available Funds 382,361.00

4.2  L-Iskeda tal-Varjazzjonijiet fid-Dħul fid-Dettall 

 

Noti: 

  

 
 
 
 

a b c a-b a-c

2017 2017 2016 VARJANZA VARJANZA

Nru. tal-
Kont

DESKRIZZJONI ATTWALI ESTMI ATTWALI
ATTWALI - 

ESTMI
ATTWALI

€ € € € €
 

2 Id-Dhul

0000 Mill-Gvern ( Brought Forward )

0001    Annwali 415,842.00 415,841.63 378,463.00 0.37 37,379.00

0002    Supplimentari 22,095.00 30,888.00 22,095.00 -8,793.00

0003    Bzonnijiet Specjali

0004    Delegazzjonijiet Publici/Governattivi

0015    Hwejjeg Ohra 9,693.00 5,013.76 2,000.00 4,679.24 7,693.00

447,630.00 420,855.39 411,351.00 26,774.61 36,279.00

0020 Il-'Bye-Laws'

0021    Servizzi Komunitarji 5,197.00 3,600.00 4,158.00 1,597.00 1,039.00

0036    Ksur tal-'bye-laws' 80.00 150.00 80.00 -70.00

0056    Ghotjiet Sponsorjali 450.00 100.00 100.00 350.00 350.00

0066    Generali 5,607.00 5,000.00 9,198.00 607.00 -3,591.00

11,334.00 8,700.00 13,606.00 2,634.00 -2,272.00

0090 Investiment

0091    Imghax tal-Bank 163.00 150.00 176.00 13.00 -13.00

0096    Sigurtajiet tal-Gvern

163.00 150.00 176.00 13.00 -13.00

0100 Generali

0110    Donazzjonijiet 950.00 431.00 950.00 519.00

0120    Kontribuzzjonijiet 2,793.00 2,626.00 2,793.00 167.00

3,743.00 3,057.00 3,743.00 686.00

TOTAL 462,870.00 429,705.39 428,190.00 33,164.61 34,680.00



Kunsill Lokali Pembroke Rapport Annwali Amministrattiv 
 2017
L-Indikaturi li jkejlu l-Effiċjenza u l-Effettivita (ikompli) 

 

Paġna 14/16 

4.3  L-Iskeda tal-Varjazzjonijiet fl-Infiq fid-dettall 

 

Noti: 

  

c b a b-a c-a

2016 2016 2015 VARJANZA VARJANZA

Nru. tal-
Kont

DESKRIZZJONI ATTWALI ESTMI ATTWALI ATTWALI/ESTMI ATTWALI

€ € € € €

1 L-Infiq

1000 Is-Salarji

1100    L-Onorarju tas-Sindku 7,345.00 7,333.00 7,229.00 -12.00 -116.00

1200    Pagi ta' l-impjegati 65,472.00 66,511.76 62,813.00 1,039.76 -2,659.00

1300    Bonus 6,369.00 6,277.00 6,206.00 -92.00 -163.00

1400    Dhul Supplimentari 380.00 349.41 350.00 -30.59 -30.00

1500    Kontribuzzjonijçt tas-Sigurtà Socjali 6,456.00 6,783.96 6,160.00 327.96 -296.00

1600    Koncessjonijiet ('Allowances') 6,893.00 6,400.00 5,907.00 -493.00 -986.00

1700    Sahra 2,396.00 2,758.00 2,420.00 362.00 24.00

95,311.00 96,413.13 91,085.00 1,102.13 -4,226.00

2000  Manutenzjoni u Xogholijiet ohra

2100    Konsum tal-bzonn (dawl/ilma/tel. etc.) 4,000.00 6,388.00 4,930.00 2,388.00 930.00

2200    Xiri ta' Materjal u Fornimenti 303.00 400.00 304.00 97.00 1.00

2300    Tiswijiet u Manutenzjoni 52,765.00 106,995.00 42,144.00 54,230.00 -10,621.00

2400    Kera 1,456.00 1,456.00 1,456.00

2500    Shubija f'Ghaqdiet Nazzjonali/Internazzjonali 1,225.00 1,200.00 710.00 -25.00 -515.00

2600    Spejjez ta' l-Ufficcju 4,372.00 3,195.00 2,127.00 -1,177.00 -2,245.00

2700    Trasport 751.00 1,000.00 576.00 249.00 -175.00

2800    Safar u vvjaggar

2900    Taghrif lill-Publiku 3,509.00 2,950.00 3,478.00 -559.00 -31.00

3000    Spejjez ta' Kuntratti 167,574.00 180,118.31 174,376.00 12,544.31 6,802.00

3100    Servizzi Professjonali 21,633.00 17,540.55 10,710.00 -4,092.45 -10,923.00

3200    Tahrig 500.00 500.00

3300    Ospitalità u Servizzi lill-Komunità 7,271.00 11,445.00 5,641.00 4,174.00 -1,630.00

3400    Spejjez ohra li jinqalghu 508.00 104.40 133.00 -403.60 -375.00

3600    Local Enforcement System 9.00 19.00 -9.00 10.00

265,376.00 333,292.26 246,604.00 67,916.26 -18,772.00

7000 L-Infiq Kapitali

7001    Xiri ta' propjeta

7100    Bini 

7200    Titjib 30,089.00 83,937.00 -30,089.00 53,848.00

7300    Makkinarju u Apparat 49.00 1,108.00 -49.00 1,059.00

7500    Progetti Specjali 1,160.00 1,160.00

30,138.00 86,205.00 -30,138.00 56,067.00

TOTAL 390,825.00 429,705.39 423,894.00 38,880.39 33,069.00

IFFIRMAT 

Kevin Borg 
Segretarju Eżekuttiv 

5.1 Kont ta' tifdil
€

Bilanc tal-Bank Statement HSBC 009010703 050 117,111.04

Depoziti li saru sal-31/12/2017 u li ma dehrux fil-Bank Statement
Tnaqqis ta'  'withdrawals' li saru u li ma deherux fil-Bank statement

Bilanc fil-kont tal-Bank 117,111.04

5.2 Kont kurrenti
€

Bilanc tal-Bank Statement HSBC 009010703 001 15,741.91

Depoziti li saru sal-31/12/2017 u li ma dehrux fil-Bank Statement
Audit adjustments 0.00
Cekkijiet maħruġa l'iżda għadhom ma ġewx imsarrfa -14,125.62

Bilanc fil-kont tal-Bank 1,616.29

5.3 Petty Cash
€

Flus fl-idejn 232.93

Depoziti li saru sal-31/12/2017
Tnaqqis ta'  'withdrawals' li saru

Bilanc fil-kont fl-idejn 232.93

5.4 Kont Fixed
€

Bilanc tal-Bank Statement HSBC 009010703 104 300,000.00

Depoziti li saru sal-31/12/2017 u li ma dehrux fil-Bank Statement
Tnaqqis ta'  'withdrawals' li saru u li ma deherux fil-Bank statement

Bilanc fil-kont tal-Bank 300,000.00

5.5 Kont kurrenti
€

Bilanc tal-Bank Statement BOV 40021345911 417.80

Depoziti li saru sal-31/12/2017 u li ma dehrux fil-Bank Statement
Cekkijiet maħruġa l'iżda għadhom ma ġewx imsarrfa

Bilanc fil-kont tal-Bank 417.80

6.1 Rapport ta’ l-Udituri 

 

Rapport Anness 
 

 


































































































